
   
 
     
 
   

  

Umhverfis- og skipulagsráð 14. október 2026: 
 
Tillaga fulltrúa Sjálfstæðisflokksins, Viðreisnar og Framsóknarflokksins um  
sérmerkt bílastæði við Bríetartún 11 
 
Lagt er til að umhverfis- og skipulagssviði, í samstarfi við skóla- og frístundasvið, verði 
falið að skoða mögulegar útfærslur á sérmerktum skammtímastæðum, sleppistæðum, í 
nágrenni við leikskólann að Bríetartúni 11. Sviðið leggi í kjölfarið fram tillögu fyrir 
umhverfis- og skipulagsráð um útfærslu stæðanna, staðsetningu þeirra og viðeigandi 
merkingar, með það að markmiði að auðvelda foreldrum og forsjáraðilum að koma með 
og sækja börn í leikskólann með öruggum og greiðum hætti. 
 
Greinargerð 
 

Ungbarnaleikskólinn í Bríetartúni er sérstaklega sniðinn að þörfum ungra barna á 
aldrinum 12 mánaða til þriggja ára. Börn eru innrituð á aldrinum 12 til 24 mánaða. 
Leikskólinn rúmar 60 börn og starfar í fjórum deildum. 

Takmarkað framboð er á bílastæðum í næsta nágrenni leikskólans og getur því verið 
erfitt fyrir foreldra að finna stæði þegar börnum er skutlað í leikskólann eða þau sótt. Um 
er að ræða mjög ung börn og því er mikilvægt að aðkoma að leikskólanum sé eins örugg, 
einföld og aðgengileg og kostur er. 

Sérmerkt skammtímastæði í grennd við leikskólann gætu auðveldað foreldrum og 
forsjáraðilum að sækja og skila börnum án þess að leggja ólöglega eða þurfa að leita 
lengi að stæði. Mikilvægt er að útfærslan verði unnin í nánu samstarfi við leikskólann og 
skóla- og frístundasvið þannig að tekið verði mið af daglegri starfsemi leikskólans, 
umferðaröryggi og aðstæðum á svæðinu. 

Jafnframt verði skoðað hvernig best sé að merkja slík stæði og afmarka notkun þeirra, 
meðal annars með skýrum tímamörkum, þannig að þau nýtist fyrst og fremst til 
skammtímastöðvunar þegar börnum er skilað eða þau sótt. 

 


